
R E P U B L I K A E S H Q I P Ë R I S Ë
BASHKIA DURRËS
                                               KËSHILLI BASHKIAK



PROCESVERBAL

Nr. 15, datë 18.10.2023


I mbledhjes së Këshillit Bashkiak Durrës që zhvillohet  në sallën e Këshillit Bashkiak


Orari i fillimit të mbledhjes : 13:10
Data e mbajtjes së mbledhjes : 18.10.2023
Mbajtja e mbledhjes : Salla e Këshillit Bashkiak
Lloji i Mbledhjes: Mbledhje Jashtë Radhe

Përfaqësuesit e Bashkisë Durrës: Zëvendëskryetari i Bashkisë z.Gentian Kallmi si dhe përfaqësues të drejtorive, që kanë përgatitur materialet për mbledhjen plenare.

Ani Dyrmishi:  Përshëndetje ! 
Të nderuar Këshilltarë! I nderuar Zëvendëskryetar! Të nderuar të pranishëm!
Deklaroj të hapur këtë mbledhje jashtë radhe për Këshillin Bashkiak Durrës.
Kjo mbledhje është kërkuar nga Kryetarja e Bashkisë. Materialet ju janë vënë në dispozicion nga Sekretaria e Këshillit. Ftoj sekretaren të bëj prezencën.

Dorina Milja: Përshëndetje të gjithëve. Fillojmë
Ardian Muka ... Prezent………deri tek…. Florian Tahiri…Mungon. 
42 dhe Manjola Luku, 43 këshilltarë.

Ani Dyrmishi :  Po, faleminderit. 
Meqë kuorumi është i pranishëm, vazhdojmë me mbledhjen. Po kaloj në leximin e pikave të rendit të ditës. Sot kemi për shqyrtim e miratim 10 pika.

	Pika 1. Shqyrtim dhe miratim i projektvendimit

	PËR MIRATIMIN E DISA SHTESAVE NË VENDIMIN  E KËSHILLIT BASHKIAK NR. 99, DATË 30.03.2023 “PËR MIRATIMIN E LISTËS SË PËRFITUESVE NGA PROGRAMI I PROÇESIT TË RINDËRTIMIT NË NJËSINË ADMINISTRATIVE KATUND I RI, OBJEKTET E TË CILËVE JANË DËMTUAR NGA FATKEQËSIA NATYRORE E TËRMETIT TË DATËS 26 NËNTOR 2019”


	Pika 2. Shqyrtim dhe miratim i projektvendimit

	PËR MIRATIMIN E DISA SHTESAVE NË ANEKSIN 1, BASHKËLIDHUR VENDIMIT TË KËSHILLIT BASHKIAK NR. 62, DATË 17.03.2023, PËRSA I PËRKET  LISTËS SË PËRFITUESVE NGA PROGRAMI I PROCESIT TË RINDËRTIMIT NË NJËSINË ADMINISTRATIVE NR.4,  PALLATI NR.120, RRUGA “ALEKSANDËR GOGA”, I DËMTUAR NGA FATKEQËSIA  NATYRORE E TËRMETIT TË DATËS 26 NËNTOR 2019


	Pika 3. Shqyrtim dhe miratim i projektvendimit

	PËR MIRATIMIN E LISTËS SË SHTATËMBËDHJETË TË 12 SUBJEKTEVE PËRFITUESE, TË CILËT DO TË PËRFITOJNË MASËN E GRANTIT TË RINDËRTIMIT TË BANESAVE INDIVIDUALE TË DËMTUARA NGA TËRMETI I DATËS 26 NËNTOR 2019, SIPAS PROJEKTIT MODEL


	Pika 4. Shqyrtim dhe miratim i projektvendimit

	[bookmark: _Hlk102743226]PËR MIRATIMIN E NDRYSHIMIT TË TABELËS NR.3, BASHKALIDHUR VENDIMIT TË KËSHILLIT BASHKIAK NR. 61, DATË 28.02.2023 “PËR MIRATIMIN E LISTËS SË PËRFITUESVE NGA PROGRAMI I PROÇESIT TË RINDËRTIMIT NË NJËSINË ADMINISTRATIVE SUKTH, OBJEKTET E TË CILËVE JANË DËMTUAR NGA FATKEQËSIA NATYRORE E TËRMETIT TË DATËS 26 NËNTOR 2019”, I NDRYSHUAR


	Pika 5. Shqyrtim dhe miratim i projektvendimit

	[bookmark: _Hlk128424339]PËR MIRATIMIN E LISTËS SË PËRFITUESVE NGA PROGRAMI I RINDËRTIMIT NË NJËSITË ADMINISTRATIVE NR. 4, RRASHBULL, SUKTH, ISHËM, BASHKIA DURRËS, QË DO TË PËRFITOJNË NGA PROGRAMI I PROCESIT TË RINDËRTIMIT PËR BANESAT INDIVIDUALE TË DËMTUARA NGA FATKEQËSIA NATYRORE E TËRMETIT  TË DATËS 26 NËNTOR 2019


	Pika 6. Shqyrtim dhe miratim i projektvendimit

	PËR MIRATIMIN E LISTËS SË DHJETË PARAPRAKE TË 46 FAMILJEVE, QË KANË HUMBUR SHTËPITË INDIVIDUALE SI PASOJË E SHEMBJES NGA TËRMETI I DATËS 26 NËNTOR 2019, TË CILËT DO TË PËRFITOJNË NGA PROGRAMI I ZHVILLIMIT TË ZONAVE TË REJA


	Pika 7. Shqyrtim dhe miratim i projektvendimit

	PËR MIRATIMIN PËR DISA NDRYSHIME NË VENDIMIN E KËSHILLIT BASHKIAK NR. 136, DATË 27.7.2023, PËR MIRATIMIN NË PARIM TË VLERËS FINANCIARE TË SHPRONËSIMIT, PËR PASURITË PRONË PRIVATE, QË PREKEN NGA INVESTIMI PUBLIK ME OBJEKT: “REHABILITIMI I INFRASTRUKTURËS SË RRJETIT TË KULLIMIT NË ZONËN E PORTO ROMANOS - KËNETË DHE SISTEMIMIN E RRJETIT TË UJRAVE TË SHIUT NË ZONËN URBANE TË QYTETIT TË DURRËSIT, FAZA E PARË ”, I NDRYSHUAR


	Pika 8. Shqyrtim dhe miratim i projektvendimit

	PËR MIRATIMIN E KËRKESËS PËR TRANSFERIMIN PËRFUNDIMTAR  DHE PËRDITËSIMIN  E TË DHËNAVE, TË PRONËS, ME EMËRTIMIN: “PARKIM STACIONI I TRENIT” 


	Pika 9. Shqyrtim dhe miratim i projektvendimit

	PËR MIRATIMIN E DISA SHTESAVE NË ANEKSIN 1, BASHKALIDHUR VENDIMIT TË KËSHILLIT BASHKIAK NR. 145, DATË 28.09.2023 “PËR MIRATIMIN E LISTËS SË PËRFITUESVE NGA PROGRAMI I PROÇESIT TË RINDËRTIMIT NË NJËSINË ADMINISTRATIVE NR.3, RRUGA “HYSEN MYSHKETA”, PALLATI NR.30, I DËMTUAR NGA FATKEQËSIA NATYRORE E TËRMETIT TË DATËS 26 NËNTOR 2019”.


	Pika 10 dhe e fundit është Shqyrtim dhe miratim i projektvendimit

	PËR MIRATIMIN E DISA SHTESAVE DHE NDRYSHIMEVE NË VENDIMET E KËSHILLIT BASHKIAK NR. 71, DATË 20.07.2020, PËRSA I PËRKET Z.ALTIN XHAFA, NR. 36, DATË 09.05.2022, PËRSA I PËRKET PETRIT HAJRO, NR. 32, DATË 26.03.2021, PËRSA I PËRKET Z. LIRIM IBRAHIMI, NR. 67, DATË 17.03.2023, PËRSA I PËRKET Z. QANI XHABLI DHE Z. XHEVAHIR XHABLI, NR. 37, DATË 09.05.2022, PËRSA I PËRKET Z. PANDELI SHTËMBARI, Z.THOMA SHTËMBARI, ZNJ.VIOLETA SHTËMBARI DHE ZNJ. ADRIANA SHTËMBARI, NR. 77, DATË 28.06.2021, PËRSA I PËRKET Z.RUSTEM GJERGJI




Ani Dyrmishi: Kemi ndonjë koment përsa i përket rendit të ditës? 
Atëhere komente nuk ka. Kalojmë në votim.
Kush është pro miratimit të rendit të ditës?  
Kundra?.......
Abstenim ? ......Nuk ka.  

Dorina Milja : Kemi 42, jo 43, se nuk është Blerina.

Ani Dyrmishi: Atëherë me 42 vota pro miratohet rendi i ditës. 
· Kalojmë në shqyrtimin e pikës 1. I japim fjalën Komisionit të Rregullores dhe Çështjeve Juridike, zonjës Alneida Rroshi.

Alneida Rroshi: Faleminderit Kryetar.
Komisioni i Rregullores pasi mori në shqyrtim pikën 1 popozon për ta kaluar në votim.

Ani Dyrmishi: Faleminderit.
Komisioni i Strehimit dhe Shërbimeve Publike, zonja Joniada Musaraj.

Joniada Musaraj: Edhe Komisioni ynë me shumicë votash e miratoi këtë pikë.

Ani Dyrmishi: Faleminderit . 
Atëherë komente përsa i përket pikës 1 kemi nga ana e këshilltarëve? 

Dritan Burgija : Po.

Ani Dyrmishi: Po, z. Burgija.

Dritan Burgija: Përshëndetje zoti Dyrmishi! Përshëndetje panelit! Përshëndetje kolegëve këshilltarë !
... Komenti..., në përgjithësi pikat e rendit të ditës, përveç dy pikave, kanë të bëjnë me tërmetin Nëntorit 2019 dhe, siç e kemi cilësu edhe në mbledhjet me parë, jemi shumë të prirur që banorët e këtij qyteti të marrin sa më shpejt zgjidhje. E konsiderojmë të vonuar procesin e rindërtimit dhe, në ditët në vazhdim, duke qenë se shohim pika ku ne mund të, mund të kemi diskutim, në ditët në vazhdim do depozitojmë kërkesën për Komision Hetimor për gjithë procesin e rindërtimit, për faktin se, në katër vite nuk kemi qenë dhe këtu ka pika po themi, që ndryshojnë Vendimet e Këshillit Bashkiak të një periudhe që ne s’kemi qenë pjesë e këtij Këshilli. Duke thënë që e konsiderojmë të vonuar procesin e rindërtimit, kam parasysh që dhe, në fakt të gjitha pikat e rendit dhe ne si forcë politike i konsiderojmë, i konsiderojmë pak si..., si qoka politike. Vazhdojnë qokat politike në procesin e rindërtimit. Dy palë zgjedhje u fituan nga Partia Socialiste duke i blerë votat me, me buxhetin e shtetit. Në javën e shkuar pamë në media disa banorë që protestonin dhe tentonin të hynin në banesat e tyre në një pallat të pa..., domethënë të pa prekur fare, të..., pa asnjë masë të marrë nga bashkia dhe ... Do të thoja që, t’i shihnim më mirë dhe më me prioritet këto banesa ku njerëzit nuk kanë hyrë akoma, përpara se të bëjmë veshje të fasadave me kapotë apo siç kemi parë në ditët e fushatës. Dhe më keq akoma kur ka, këta banorë kanë 7 muaj që nuk marrin as bonusin e qirasë. Unë këtë koment kisha dhe në fakt do të doja që të ishte dhe Kryetarja e Bashkisë sot këtu, gjithësesi.

Ani Dyrmishi: Faleminderit. 
Për arsye objektive Kryetarja nuk mund të ishte e pranishme, që kështu është Zëvendëskryetari, Gjithësesi në mbledhjen tjetër besoj që do të jetë. 
Koment tjetër ka?

Lleshi Çuni: Kryetar, desha të them dy fjalë.

Ani Dyrmishi: Po, përsa i përket pikës 1, zoti Çuni.

Lleshi Çuni: Te rindërtimi pra. 
Ne në momentin që kemi ardhur në këtë sallë, jemi përfaqësues të gjithë popullit, jo të forcave politike. Kemi qenë forca politike deri tani, në momentin që kemi marrë mandatin e këshilltarit. Unë përfitoj nga rasi që s’është Kryetarja dhe dua të them ca fjalë vlerësimi për të, përsa i përket Njësisë Administrative Manëz.
Manza ka qenë një nga zonat më të prekura nga tërmeti. Dhe, të thuash që jemi shumë të vonuar me rindërtimin, Manza thuajse ka përfunduar gjithçka. Edhe me banesat private, 300 banesa, edhe me familjet, që janë futur në lagjjen e re me pallatet, që, kush nuk e di, mund ta shikojë, është një lagjje model pallatesh, ku janë strehuar 135 familje.
Aty është ndërtuar dhe një kopësht modern, që do ta kishte zili edhe Durrësi, jo Manza. Pra, e bardha, siç thotë populli, të bardhës i duhet thënë e bardhë dhe të zezës e zezë.
Vlerësim maksimal, respekt dhe mirënjohje në emër të banorëve të Manzës për Kryetaren e Bashkisë Emiriana Sako.
Faleminderit.

Ani Dyrmishi:  Faleminderit. Koment tjetër?

Dritan Burgija: Një sekond, një sekond, të lutem. 
Shiko, unë pavarësisht që përmenda qokat e fushatës në lidhje me procesin e rindërtimit, thashë edhe këtë tjetrën që jemi të prirur që këto banorë të marrin zgjidhje sa më shpejt, qofshin këto të majtë, të djathtë apo pa parti. Domethënë e konsiderova procesin shumë të vonuar dhe duke përmendur edhe rast konkret, ku njerëzit janë akoma jashtë dhe më e bukura është që nuk po i paguni më, as qiranë. I keni lënë përjashtë këta katër vjet. 
Dhe, marr spunto nga kjo sallë t’i drejtohem dhe qytetarëve, bashkëqytearëve të mi durrsakë, që mos të gënjehen më në kohë fushatash. Se po e kuptojnë edhe vetë tani, domethënë, seç po vujnë. Janë akoma jashtë shtëpiave..., se këtu, këtu ...

Ani Dyrmishi: Faleminderit.

Rolant Xhelilaj: Tashi i humbi vlerat fare propozimit që bëri. Dhe më duket tashi sikur rrugës duke ardh për në mbledhjen e Këshillit mendoi që të thotë diçka për të bërë efekt edhe për këshilltarët, por edhe nëpërmjet këtyre kamerave këtu edhe te qytetarët. 
Ka të drejtën ta shofi gjithë procesin e rindërtimit me syun e tij, me syun e forcës politike që përfaqëson, por nuk ka të drejtë të bëjë thirrje pa kuptim, i papërgatitur, pa ngritur një problem. Edhe shprehja “se ne s’kemi qenë këtu mandatin e kaluar dhe nuk dimë ça është bërë, prandaj ne kërkojmë...”, është shprehje e çuditshme dhe s’duhet marrë fare në konsideratë. Megjithatë, duke pas të drejtën e tij të japë opinion, po them vetëm kaq: Procesi i rindërtimit është sukses, jo thjesht për Partinë Socialiste, është sukses për qytetarët që, mbas një situatë tmerrësisht të vështirë, brenda një periudhë shumë të shkurtër kohe, shofin dritë, kur i thonë, në fund të tunelit.
Përmirësimet janë të jashtëzakonshme. Mos t’i hyjmë të fillojmë tashi të bëjmë politikë dhe përmirësimet janë për qytetarët. Te ai pallati që rindërtohet, nuk ka as të majtë, as të djathtë, ka qytetarë durrsakë të prekur nga tërmeti. Por, në të njëjtën kohë ka dhe situata të vështira, të cilat janë pasojë pikërisht e dëmeve të mëdha që la tërmeti, që kontrollohen rrugës nga institucionet, nga banorët, nga ankesat e tyre, nga kontrolli që u bëhet objekteve, të cilët, në qoftë se në një moment të caktuar kohe kanë pasur një vlerësim X, në momentin tjetër ka një vlerësim tjetër, që të shtyn ose të bën të vonohesh pak në këtë proces. Por ama, duhet konsideruar e suksesshme fakti që janë në vëmendjen e qeverisë, janë në vëmendje të bashkisë, janë dhë në vëmendjen tonë të këshillit bashkiak, pavarësisht nëse kemi qenë një mandat para apo jo. 
Prandaj pa dash të bëj kritikë them, gjithkush ta shofi në syun e tij, në këndvështrimin që do vetë, qytetarët e shohin realisht atje në, në objektin ku jetojnë, në zonën ku jetojnë, siç tha Lleshi, siç është Manza, siç Katund i Ri, siç është Sukthi, por siç janë lagjjet e Durrësit të rindërtuara, siç janë shkollat, që është një nga zhvillimet më të sukssheshme që i ka ndodhur qytetit të Durrësit. Megjithatë, pa dashur të hyjmë në debate, them që të vazhdojmë me rendin e ditës. 

Ani Dyrmishi: Faktikisht, faktikisht edhe ju...

Dritan Burgija: Z. Xhelili, një sekond...

Ani Dyrmishi: Tashi një sekond pra ...se s’ka kuptim kjo punë.

Dritan Burgija: Në rregull, në rregull.

Ani Dyrmsihi: Tashi edhe ju dhe zoti Xhelili e kaluat çik në debat më politik dhe jo teknik përsa i përket pikës edhe besoj që ky diskutim do të mbyllet këtu.

Dritan Burgija: Jo, një sekond. 
Ne përfaqësojmë forca politike zoti Kryetar dhe jemi këtu në shërbim të qytetarëve. Tashi ne përballë kemi qenë në fushatë dhe i dimë se ça ka ndodh, domethënë. 
.... Këtu janë ... Një sekond, një sekond.... 
Këtu janë ndërtu, janë ndërtu pallate që nuk kanë pas asnjë gërishtje dhe kur vjen puna te ai pallati që unë përmenda dhe e përmenda konkretisht atë pallatin te rruga “Abaz Çelkupa”. Ka mundësi të më shpjegojë ndonjë këtu nga specialistët tuaj domethënë, se pse është vonu dhe njerëzit nuk janë akoma brenda? 
Dhe  pastaj për punën e qerasë, bonusit të qerasë. Përgjigjen na e dha kryetarja herën e shkuar. Tha nuk ka fonde nga qeveria dhe, po s’pati, s’keni për të marrë. 
Unë për këtë e kam fjalën, për këtë i drejtohem qytetarëve domethënë, që i bie, janë në rrugë dhe i ktheni përgjigje që s’keni për ta marrë fondin.
Faleminderit.

Ani Dyrmishi: Gjithsekush ka të drejtë të flasi, të shprehi atë që mendon, si forcë politike, ashtu si edhe qytetar dhe si, si çdo  person i thjeshtë i qytetit.

Dritan Burgija: Nuk e kam debatin as me ty.

Ani Dyrmishi: Problemi është këtu që ne duke dalë nga konteksti i pikës teknikisht nuk jep propozim. Edhe komentet që ju bëtë, bashkë edhe me kryetarin e grupit socialist, edhe Lleshi nuk janë komente teknike përsa i përket pikës. Asnjë nga ju nuk tha asnjë propozim konkret për të përmirsu apo ndryshu pikën 1. A jemi dakord deri këtu?

Dritan Burgija: Dakord jemi, por ...

Ani Dyrmishi: Tashi nuk mund të lejoj të vazhdojë pafund debati poltik, pafundësisht t’i përgjigjesh ...

Dritan Burgija: Zoti Kryetar janë 8 pikat që kanë të bëjnë me rindërtimin dhe natyrisht domethënë që mora fjalën për mos me përsërit 8 herë të njëjtën gjë. Se mund ta bëj edhe 8 herë po të njëjtën gjë. Domethënë sa herë përmendet procesi i rindërtimit. 

Ani Dyrmishi: Në lidhje me pikën 1 e mbyllëm këtë diskutim. Zoti Muka? 

Ardian Muka: Po. 

Ani Dyrmishi: Për pikën 1, flasim...

Ardian Muka: Gjithmonë për pikën 1, por varet nga procesi i rindërtimit duhet të kemi parasysh që lindin këto debate dhe me të drejtë zoti Burgija thotë ne do të kërkojmë krijimin e një Komisioni hetimor, meqenëse nga ana e bashkisë nuk ka transparencë. 
Po të kishte një transparencë absolute të këtij procesi dhe, kur them transparencë, duhet të ishte, gjithçka duhet të ishte e publikuar, duhet të ishte online, të shifnim kush ka marrë ça ka marrë, e nuk ka marrë. Fakti që opozita nuk ka qenë për katër vite e përfaqësuar në Këshillin Bashkiak ...

Hekuran Markola: Pse?

Ardian Muka: Për shumë motive, por nuk ka qenë, i lind e drejta të kërkojë transparencën. Transparencën ne mendojmë ta zgjidhim nëpërmjet Komisionit të hetimit.

Ani Dyrmishi: Besoj .. besoj që .., përsa i përket transparencës, nuk e di sa kërkesa ka drejtu forca juaj që përfaqësoni dhe nuk ka marrë përgjigje në bashki.

Ardian Muka: Nuk ka lidhje me atë, transparenca duhet ndaj qytetarëve, nuk kërkohet me forcë politike.

Ani Dyrmishi: Qytetarët kanë marrë, kanë marrë informacionin e duhur ...dhe besoj që ka... 

Ardian Muka: ... Gjithsesi ka një black out ...

Ani Dyrmishi: Gjithsesi është në mendimin tuaj...

Ardian Muka: Black out në faqen zyrtare... Faleminderit.

Ani Dyrmishi: Faleminderit.
Atëhere përsa i përket pikës 1?  
Nuk ka komente të tjera. Kalojmë në votim...

Flutura Kasa: Zoti Kryetar! 
Ka mundësi një ... 

Ani Dyrmishi: Po.

Flutura Kasa: Meqenëse kam qenë dhe te Komisioni i Strehimit dhe kur flitet për shtesat, unë them që këto shtesa bëhen, se disa qytetarë nuk kanë patur mundësi në kohë reale për të plotësu dokumentacionin, prandaj këto shtesa vijnë herë pas here.
Ndërsa përsa i përket pallatit, te markata më duket, atje ka ardh disa herë Instituti i Ndërtimit, në bazë të ankesave që kanë bërë banorët e pallatit. Se ka qenë ndërmjet DS5 dhe DS4 dhe përgjigjia përfundimtare e Institutit të Ndërtimit është rikonstruksion dhe prandaj është duke u zvarrit shumë problemi i atij pallatit dhe nuk ka pas asnjë arsye tjetër, as qoka politike dhe as një motiv për ta frenuar.

Ani Dyrmishi: Faleminderit zonja Kasa.

Flutura Kasa: Kaq.

Ani Dyrmishi: Atëherë komente të tjera nuk ka. Kalojmë në votim.
Kush është pro miratimit të pikës 1 të rendit të ditës?
Kundra?.... 
Abstenim?..... Nuk ka. 
Atëhere me 42 vota pro miratohet edhe pika 1 e rendit të ditës. 
· Kalojmë në pikën 2. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Për pikën 2, propozojmë për ta kaluar në votim. 

Ani Dyrmishi: Komisionit të Strehimit dhe Shërbimeve Publike, zonjës Musaraj. 

Joniada Musaraj: Komisioni ynë propozon për ta kaluar. 

Ani Dyrmishi: Atëherë komente për pikën e 2 kemi? 
Komente nuk ka. Kalojmë në votim. 
Kush është pro miratimit të pikës 2 të rendit të ditës? 
Kundra? ...
Abstenim? .....
Atëhere 42 pro, miratohet pika 2 e rendit të ditës. 
Dorina Milja : 41, se nuk ishte Renald.

Ani Dyrmishi: Atëhere 41 pro dhe 1 pa votuar.
· Kalojmë projektvendimin për pikën 3. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Pas shqyrtimit, propozojmë për ta kaluar në votim.

Ani Dyrmishi: Komisioni i Strehimit dhe Shërbimeve Publike, zonja Musaraj.

Joniada Musaraj: Komisioni ynë me shumicë votash e kaloi në votim.

Ani Dyrmishi: Faleminderit. 
Komente përsa i përket pikës 3, ka? 
Komente nuk ka. Kalojmë në votim. 
Kush është pro miratimit të pikës 3 të rendit të ditës? 
Kundra? ....
Abstenim? .....Nuk ka.
Me 42 vota pro, miratohet edhe pika 3 e rendit të ditës. 
· Kalojmë në projektvendimin për pikën 4. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Pasi shqyrtuam dhe pikën 4, propozojmë për ta kaluar në votim.

Ani Dyrmishi: Faleminderit. 
Komisioni i Strehimit dhe Shërbimeve Publike, zonja Musaraj.
 
Joniada Musaraj: Komisioni ynë propozon për ta kaluar.

Ani Dyrmishi: Faleminderit.
Komente përsa i përket pikës 4, kemi nga ana këshilltarëve? 
Komente nuk ka. Kalojmë në votim. 
Kush është pro miratimit të pikës 4 të rendit të ditës? 
Kundra? .....
Abstenim? ......

Dorina Milja : Kontjana nuk ka votuar.

Ani Dyrmishi: 41 pro , 1 pa votuar, miratohet dhe pika 4 e rendit të ditës. 
· Kalojmë në pikën 5. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Për pikën 5, komisioni ynë me shumicë votash propozon për ta kaluar në votim.

Ani Dyrmishi: Faleminderit.
Komisioni i Strehimit dhe Shërbimeve Publike, zonja Musaraj.

Joniada Musaraj: Pika 5, miratohet me shumicë votash.

Ani Dyrmishi: Komente përsa i përket pikës 5, kemi nga ana e këshilltarëve? 
Komente nuk ka. Kalojmë në votim. 
Kush është pro miratimit të pikës 5 të rendit të ditës? 
Kundra? ....
Abstenim? .....Nuk ka. 
42 pro, miratohet pika 5. 
· Kalojmë në projektvendimin për pikën 6. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Për pikën 6, propozojmë për ta kaluar në votim.

Ani Dyrmishi: Komisioni i Strehimit dhe Shërbimeve Publike, zonja Musaraj.

Joniada Musaraj: Për pikën 6, Komisioni ynë propozon për ta kaluar në votim.

Ani Dyrmishi: Faleminderit. 
Përsa i përket pikës 6, kemi komente nga ana këshilltarëve? 
Komente nuk ka. Kalojmë në votim. 
Kush është pro miratimit të pikës 6 të rendit të ditës? 
Kundra? ....
Abstenim? .....
Atëherë 41 pro, 1 pa votuar, miratohet dhe pika 6 e rendit të ditës.     
· Kalojmë në projektvendimin për pikën 7. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Pasi shqyrtuam dhe pikën 7, me shumicë votash propozojmë për ta kaluar në votim

Ani Dyrmishi: Faleminderit.
Komisioni i Pronave Publike, Transportit dhe Trafikut Rrugor, zoti Hekuran Markola.

Hekuran Markola: Po kryetar. Komisioni i Pronave pasi shqyrtoi pikën 7, në unanimitet e kalojmë për votim.

Ani Dyrmishi: Faleminderit, zoti Markola. 
Komente përsa i përket pikës 7, kemi nga ana e këshilltarëve? 
Komente nuk ka. Kalojmë në votim. 
Kush është pro miratimit të pikës 7 të rendit të ditës? 
Kundra? .....
Abstenim? .....Nuk ka. 
42 pro, miratohet pika 7 e rendit të ditës. 
· Kalojmë në projektvendimin për pikën 8. Komisioni i Rregullores dhe Çështjeve Juridike, zonja Rroshi.

Alneida Rroshi: Për pikën 8, pasi e shqyrtuam propozojmë për ta kaluar në votim me shumicë votash.

Ani Dyrmishi: Faleminderit. 
Komisioni i Pronave Publike, Transportit dhe Trafikut Rrugor, zoti Markola.

Hekuran Markola: Edhe pika 8 me unanimitet kalon për votim.

Ani Dyrmishi: Faleminderit. 
Komente përsa i përket pikës 8, ka?

Edlira Devolli: Po, kam unë.

Ani Dyrmishi: Po zonja Devolli.

Edlira Devolli: Në parim jemi dakord dhe nuk kemi arsye për të qenë kundër krijimit të hapësirave në kushtet që gjendet trafiku i Durrësit sot. Por kam dy - tre pyetje, përgjigjen e të cilave do ta vlerësoja shumë nëse do ta merrja përpara se të votonim.
Një: Në dokumentat e dërguara elektronikisht në foton e parkimit të stacionit të trenit është plot me makina, sikurse edhe ne e kemi hasur në përditshmëri. Pyetje ime është: Si është shfrytëzuar kjo pasuri nga viti 2008? Kush e ka pasur në administrim dhe kush ka përfituar nga parkimi? Gjithashtu, kush janë investimet për parkimin publik? A keni një plan sa do jenë tarifat për parkimin? Se po flasim për qytetarë me të ardhura të pakëta dhe me nivel varfërie. Kush do ta menaxhojë?
Kam edhe një pyetje tjetër, por nëse marr përgjigjet për këto apo të vazhdoj me të treja?

Ani Dyrmishi: Me të treja, ndërkohë, pastaj...

Edlira Devolli: Dakord. E fundit. Është në datën 18.07.2023, në faqen e Kryetares së Bashkisë është pasqyruar fillimi i punimeve për godinën e parkimit publik. A ka një leje ndërtimi për këtë? Faleminderit.

Ani Dyrmishi: Faleminderit. 
Zoti Kallmi?

Dritan Burgija: Të bëj dhe unë pyetjen?

Ani Dyrmishi: Mos ndoshta bëhen çik të gjata, të mbarojë përgjigjen pastaj pyetjen. Mendoj unë, mos është më mirë.

Gentjan Kallmi: Atëherë, referuar pikës 8, pyetja e parë, prona që për të cilën po bëhet investimi është pronë shtetërore dhe, realisht, nga viti 2008 deri në ditën që po flasim, ajo është pronë shtetërore dhe nuk i është dhënë në nënkontraktim asnjë subjekti. Kështu që, nuk mund të jap një përgjigje për pretendimet e pikës së parë. 
Në lidhje me pikën e dytë, ka një, ka një marrëveshje Bashkia me Fondin Shqiptar të Zhvillimit, i cili është financuesi i këtij investimi dhe për detajet teknike në lidhje me tarifat do jua vëmë në dispozicion, tarifat e propozuara. 
Në lidhje me pikën, me pyetjen e tretë, për të cilën ju pyetët për lejen e ndërtimit, unë nuk kam infomacion aktualisht por besoj sepse ... tema e ditës, pika e rendit të ditës, ka të bëjë me sektorin e pronave, me kalimin e pronës, në një pjesë të pronës në favor të bashkisë. Në logjikën time është jashtë rendit të ditës, por do marr një informacion nga drejtoria përkatëse dhe do ju informoj. 

Edlira Devolli: Duhet të ta paraqesim kërkesën me shkrim apo do të na e bëni me dije?

Ani Dyrmishi: Pyetjet janë marrë shënim besoj dhe administrata e bashkisë e ka marrë dhe besoj në mbledhjen e radhës do të kemi një informacion më të detajuar për pyetjen sepse dhe ndoshta nënkryetari nuk është aq i informuar.

Gentjan Kallmi: Kjo është pjesë e shqyrtimit të rendit të ditës i Sektorit të Pronave.

Ani Dyrmishi: Patjetër, dakord, ashtu është... 
Domethënë të marrësh njëherë pyetjet nga administrata dhe t’i kthejmë përgjigje zonjës Devolli.

Kontjana Kuçi: Kisha edhe unë një koment të lutem.

Ani Dyrmishi: Po.

Kontjana Kuçi: Unë në fakt personalisht por edhe në emër të grupit, do të kërkoja që në mbledhje të ishte dhe kryetarja këtu që të na jepte përgjigje. E para. 
E dyta, lidhur edhe me këtë pikë por edhe në pikat e tjera do preferoja dhe do të doja shumë që Komisioni të jepte një shpjegim më pak më të zgjeruar në lidhje me çfarë diskutohet në Komision. Nuk e kam personalisht këtë, për arsye se unë kam qenë vetë pjesë e komisionit, por edhe këshilltarët e tjerë duhet ta dinë këtë, por edhe njerëzit që na ndjekin duhet të marrin informacion për çfarë është diskutuar në komision.

Ani Dyrmishi: Dakord jam me zonjën Kuçi. Dhe besoj që çdo komision, çdo këshilltarë duhet të dijë që ka të drejtë të kërkojë përfaqësuesin e sektorit me të cilin është diskutuar pika, t’i kërkojë detaje teknike në lidhje me ...

Kontjana Kuçi: Por ja konkretisht pyetjet e zonjës Edlira ishin që në komision dhe nga mbledhja e komisionit deri më sot, akoma nuk kanë marrë përgjigje. Plus që, mendohet që nga ky moment deri në një mbledhje tjetër, do të marrin përgjigjet. Kështu që zvarritet shumë informacioni jo vetëm për këtë pikë por edhe në gjëra të tjera.

Ani Dyrmishi:  Normalisht, duhet të kishin kërkuar të ishte prezent dikush nga struktura e bashkisë që t’i jepnin përgjigje pyetjeve që ka znj. Edlira. Dhe ta keni parasysh në mbledhjet e radhës që do të bëjnë komisionet e përhershëm. Normalisht çdo pyetje, çdo këshilltari i lind e drejta të kërkojë argumentim ligjor, teknik e të gjitha me radhë. Kështu që kur të bëhen këto mbledhje, kur të trajtohen këto pika përfaqësuesit e bashkisë të jenë prezent e të gjithë këshilltarët të marrin informacionin e duhur.
Zoti Burgija?

Dritan Burgija: Përsa i përket pyetjes: A ka një leje ndërtimi ? Nënkryetari i bashkisë tha që nuk kam informacion për këtë. Përgjigja domethënë më duket shumë absurde që nënkryetari i bashkisë të mos ketë informacion për një objekt që ka fillu punën. Unë sot isha atje dhe atje është hap gropa dhe po dilet nga themelet dhe në këndvështrimin tim, kjo eshtë shkelje. Po kërkoni domethënë të merrni një pronë, ta bëni pronë të bashkisë, ndërkohë që nuk jeni, nuk jeni pronarë. Keni filluar punimet ndërkohë që nuk jeni pronarë të asaj, të asaj prone atje. Dhe kjo është shkelje dhe këtë, ne domethënë, do shohim hapësirat ligjore për ta çuar këtë për ndjekje penale. Shkelje e procedurës. Faleminderit.

Gentian Kallmi: Në projektvendim është, në projektvendim është një pjesë e pronës, që kalohet në këtë pikë, që është në pronë – shtet.

Dritan Burgija: Është një pjesë e pronës, po ju kërkoni këtë që e konsideroni rrugë dhe ajo i bie mes për mes pronës aty ku punimet kanë fillu. Tani ne jemi durrsakë, kemi kaluar kush e di me mijëra herë te ajo, në thonjëza rrugë dhe e dimë edhe ku po zhvillohet ajo pronë.
Shumë mirë që po bëhet ai parkimi aty se do të na shërbejë të gjithëve. Por procedurat ligjore janë për të gjithë njëlloj. Jo për atë që bën çatinë atje e çoni në burg dhe për këtë tjetrin që qenka zyrtar. Nuk ka justifikim. Siç m’u tha domethënë që FSHZH-ja nuk pyet për bashkinë.
Ça do me thënë? Ligjet e shtetit janë për të gjithë njësoj! 
Faleminderit.

Ani Dyrmishi: Zoti Muka?

Ardian Muka: Natyrisht edhe unë si, në cilësinë e nënkryetarit të Komisionit të Pronave dhe Transportit aty diskutuam diçka, por pjesë e informacionit që na u dha është që, bashkia ka një problematikë në këtë rast meqenëse sipërfaqja që zotërohet nëpër gjithë manualet e bashkisë është 2000 m2 , ndërkohë që në fakt rezulton një sipërfaqe 3500 m2 e diçka. Kjo tregon akoma edhe një herë, sepse në këtë Këshill, të ri të paktën, është hera e tretë ose hera e katërt që vihet në Këshill për të kërkuar saktësimet e pronave – shtet. Pra, saktësim të pronave të bashkisë, prona të qytetarëve, ndërkohë që nga forca juaj prej 23 vitesh administrohet bashkia. 
Fakti që vihet dhe kërkohet në çdo mbledhje nga një, nga dy raste, neve kemi saktësime të pronës, marrim vesh që kërkojmë edhe çertifikata, pra bashkia ka  marrë çertifikata pronësie kjo tregon që nga ana e bashkisë ka një mungesë totale mbi kontrollin mbi territorin dhe herën e kaluar ne kërkuam rritje rrogash për punonjësit e bashkisë, herën e kaluar dhe në vazhdimësi edhe në këshillat e tjerë, keni kërkuar rritje të numrit të punonjësve, meqenëse punonjësit janë në pamundësi për ta mbuluar territorin. Dhe në relacion ju referoni këtë fakt dhe thoni që, për mungesë personeli, për mungesë fondesh, bashkia nuk arrin ta kontrollojë dhe ta ketë nën situatë, situatën pra për territorin nën kontroll prandaj, rast pas rasti, duhet të vini në Këshillin Bashkiak për të kërkuar saktësim informacioni, gjë që, për mendimin tim është e paparanueshme, flas për vitin 2023.
Kam kaluar tek ndërtimi që po bëhet dhe natyrisht që aty është rrethimi dhe kusht teknik është se duhet të jetë dhe tabela që paraqet zhvillimin e punimeve. Është një kërkesë, ndofta formale, por është kërkesë e ligjit. Nëse shohim tabelën e vendosur nga firma, po aty janë emblema e bashkisë, emblema e ministrisë përkatëse, leje ndërtimi nuk shikojmë. Pra, vazhdojmë ta kërkojmë dhe themi që ky projekt ka leje ndërtimi apo nuk ka akoma sot leje ndërtimi? Fillimi i punimeve është 04.2023, mbarimi 04.2024. Financues qeveria shqiptare nëpërmjet FSHZH. Përfitues bashkia. Vlera 572 milionë lekë të reja me tvsh . 
Kërkesa dhe pyetja ime është: Si ka mundësi që në këtë territor, i cili nuk është bërë azhornimi dhe nuk ka çertifikatë pronësie, pra nuk është bërë azhornimi në të gjithë territorin. Me vërte kryetar atje ne e zhvillojmë mbi 2000 metra, por del që territori atje nuk është 2000, por është 3500. Pra, një firme private apo një personi privat, sot, në qoftë se kërkon një leje ndërtimi, i kërkohet gjithë ky dokumentacioni të pajiset paraprakisht, pastaj t’i jepet leje ndërtimit. Bashkia Durrësit në të dyja rastet është në shkeje. Në qoftë se nuk ka marrë leje ndërtimi është në shkelje. Në qoftë se nuk ka azhornimin e territorit në të cilin do të zhvillojë pronën, prapë është në shkelje.
Këto kisha... Thashë një qytetarit se bën çatinë te hyrja e shpisë  apo se ven soletën e një parkimi, ne e çojmë për ndjekje penale, ndërkohë që, në investimet shtetërore, si nga ana formale por edhe nga esenca, ne shohim që ka shumë mangësi, të cilat me patjetër duhen vënë, duhen vënë pikat mbi “i”. Faleminderit.

Ani Dyrmishi: Faleminderit zoti Muka. Atëhere, përsa i përket asaj që ju kërkoni dhe për pyetjet e znj.Edlira......

Dritan Burgija: Mund të bëj një ndërhyrje se harrova.

Ani Dyrmishi: Të lutem ta mbaroj zoti Burgija se ke një problem se ta ndërpret fjalën kur flas.

Dritan Burgija: Do më falësh, por kujtova se po ja jep dikujt tjetër fjalën.

Ani Dyrshmi: Jo nuk ja dhashë asnjërit fjalën, po flas unë. 
Ta jap unë fjalën.

Dritan Burgija: Kemi këtu kartelat e pronësisë të kësaj, se u fokusuam te gjërat e rëndësishme, edhe kjo është jo më pak e rëndësishme. Pika “b” te kartela, te kartela e pasurisë, tashi kodi unik thotë 096 në fund. Adresa e pronarit : Bashkia Rruga “Kodër Kamëz”. Bëhet fjalë për një pronë te stacioni i trenit Durrës dhe na shkruhet Rruga “Kodër Kamëz”, shkalla 1, apartamenti... Tjetra, që mos t’i përmend të gjithë këto kodet unike..., por ...

Ardian Muka: Janë çertifikatat e pronësisë...

Dritan Burgija: Janë kartelat e pasurisë që na keni vu ju në dispozicion...
Shiko, adresa e pronarit: Bashkia Elbasan. Bashkia Tiranë, Bashkia Tiranë, rruga “Vaso Pasha”. Bashkia Elbasan, rruga “Dyli Haxhiraj”. Bashkia Tiranë.
Tashi ...

Ani Dyrmishi: Nuk është problemi i bashkisë.

Dritan Burgija: Po flasim për një pronë në Durrës. Po diskutojmë ka leje ndërtimi, s’ka leje ndërtimi dhe na vini në dispozicion ca kartela që nuk di, nuk di tashi domethënë. 

Ani Dyrmishi: Nga eksperienca ime ndoshta...

Dritan Burgija: Pak më serioz të jeni.

Ani Dyrmishi: Nga eksperienca ime, nuk është problemi i bashkisë, sepse nuk ka lidhje bashkia me kartelën e pasurisë, sepse kartelën e pasurisë e nxjerr institucion tjetër. Dhe në sistemin e adresave ndoshta mund të ketë pas një problem dhe ka dalë bashkia ashtu siç ka dalë.

Dritan Burgija: I vetmi institucion zoti Kryetar...

Ani Dyrmishi: Thashë nuk është problemi i bashkisë, edhe një herë.

Dritan Burgija: E konsideron lapsus? 

Ani Dyrshmi: Lapsus. 

Ardian Muka: Lapsus, këtë po diskutoj, janë të mbivendosura. Pra, kanë lidhje me kontrollin mbi territorin, kanë lidhje me atë ça është, s’ka leje ndërtimi. Kështu që në këtë pikë, ne do të propozoshim që votimin ta shtyjmë për një mbledhje tjetër. Ndërkohë që, si nga ana formale, edhe pjesën tjetër pastaj nga ana dokumentare të vijë e pasqyruar siç duhet, që ta kalojmë edhe ne siç duhet.

Ani Dyrmishi: Mendimi im si këshilltar jo si Kryetari i Këshillit është që kjo pikë ka të bëjë me pronën, me kalimin e pronës si pronë, nuk ka të bëjë me, as me lejet e ndërtimit as me kartelat e pasurisë që janë aty. Por kjo është pronë që duhet të kalojë në pronësi të bashkisë, që të zgjerohet ai objekt, që do të na ndihmojë të gjithëvë besoj për të lehtësuar përsa i përket parkimit në qytet.

Ardian Muka: Ka paqartësi. Prona që është kërku, pronar mund të jetë dikushi o në Tiranë, o në Shkodër.

Ani Dyrmishi: Po ta sqaroj që kalimi i pronës së bashkisë nuk ka të bëjë me procesin tjetër. Ne do ta vonojmë kot këtë pjesë edhe sikur ta shtyjmë se nuk ka të bëjë me procesin. Ai është një lapsus që është i korigjueshëm.

Ardian Muka: Ju keni qënë në atë institucion, kur paraqitej një çertifikatë dhe kur pronari është në Elbasan, ju nuk do e pranonit dhe do i kthenit një letër kortezie, ku do i thonit të lutem sqaroni dhe këtë....

Ani Dyrmishi: Është tjetër gjë pika 8-të, nuk ka të bëjë fare...

Ardian Muka: Flasim të dhënat e titullit të pronësisë, është adresa e pronarit Bashkia Tiranë..

Ani Dyrmishi: Kush është pronar? Pronari kush është?

Ardian Muka: Shtet, shtet  Bashkia Tiranë, pastaj thotë pronari Bashkia Tiranë.

Dritan Burgija: Jemi te Këshilli Bashkiak i Durrësit.

Ardian Muka: Nga ana formale, nga ana dokumentare ka këto difekte. 

Ani Dyrmsihi: Po nuk na pengon kjo o zoti Muka. Për zhvillimin e projektit kjo nuk është problem.

Ardian Muka: Unë e di, por nuk dua të kthehemi prapë pas tre vjetësh, të bëjmë prap mbledhje për një revizion të asaj që neve miratojmë.

Ani Dyrmishi: Ta garantoj unë se nga eksperienca ime që nuk na pengon.

Hekuran Markola: Zoti Kryetar, nuk ka asnjë arsye që të shtyhet sepse ka kaluar në unanimitet, është diskutuar në komision. Edhe për saktësimin që ka vërejtje që ka probleme teknike nuk janë 3500 metra, por 4500 metra, që përfiton Bashkia Durrës. 
Kështu që të kalojë për votim.

Ani Dyrmishi: Atëhere, komente të tjera?
S’besoj që ka? Kalojmë në votim.
Kush është pro miratimit të pikës 8 të rendit të ditës? 
Kartonat lartë me Pro.

Dorina Milja: 30 .

Ani Dyrmishi: Kundra?.....12 kundra. 
Abstenim? .......Nuk ka. 
Atëhere, me 30 pro, 12 kundra, miratohet pika 8 e rendit të ditës. 
· Kalojmë në pikën 9. I jap fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Për pikën 9 ... 

Dritan Burgija: Zoti Kryetar, sa ishin vota pro? 

Ani Dyrmishi: 31..., 30. 

Dorina Milja: 30 me 12 ... Është neni, neni 54 pika “k”. Pika “k” nuk hyn te pika “e”, që është me 31 vota. Po ta shohësh projektvendimin thotë neni 54, pika “k”.

Dritan Burgija: Nuk jam shumë i sigurtë për këtë.

Ani Dyrmishi: Për pikën 9 zonja Rroshi?

Alneida Rroshi: Komisioni ynë propozon për ta kaluar në votim.

Ani Dyrmishi: Komisioni i Strehimit dhe Shërbimeve Publike, zonja Musaraj.

Joniada Musaraj: Komisioni propozon për ta kaluar për miratim.

Ani Dyrmishi: Atëhere, komente përsa i përket pikë 9, kemi? 
Komente nuk ka. Kalojmë për votim. 
Kush është pro miratimit të pikës 9 të rendit të ditës? 
Kundra? ......
Abstenim? ......
Atëhere me 42 vota pro, miratohet pika 9 e rendit të ditës. 
· Kalojmë në projektvendimin për pikën 10. Zonja Rroshi?

Alneida Rroshi: Propozojmë për ta kaluar edhe pikën 10 për votim.

Ani Dyrmishi: Faleminderit. Komisioni i Strehimit dhe Shërbimeve Publike, zonja Musaraj.

Joniada Musaraj: Komisioni kalon për votim edhe pikën 10.

Ani Dyrmishi: Atëhere, përsa i përket pikës 10 kemi komente nga ana e këshilltarëve? Komente nuk ka. Kalojmë në votim. 
Kush është pro miratimit të pikës 10 të rendit të ditës? 
Kundra? .....
Abstenim?.....Nuk ka.
Atëhere me 42 vota pro, miratohet pika 10 e rendit të ditës.
· Ka kërkuar fjalën për diskutim zoti Muka.

Ardian Muka: Unë kam bërë tre kërkesa dhe i kam përcjellë përmes sekretarisë në lidhje me një informacion që kërkoj për zhvillimin në tërësi duke filluar nga faza e tenderimit deri në gjendjen aktuale të ecurisë së punimeve përsa i takon projektit të rrugës “Azem Hajdari”, që zhvillohet në zonën e ish-Kënetës.
Kërkesën e dytë e kam, në lidhje me një Shoqatë, OJF “Së bashku mundemi” emri i shoqatës, e cila disa herë ka kërkuar, në dyert e gjykatës, të pajiset me një ambient pa qira nga ana e bashkisë, por akoma sot e kësaj dite nuk ka gjetur zgjidhje. 
Dhe e treta, është kërkesa e një grup banorësh këtu të lagjjes 1, janë rreth 100 familje, të cilat janë përjashtuar, të paktën për momentin, duke ofruar një zgjdhje pjesore, përsa i takon një kërkese që ata kanë për suvatimin dhe lyerjen e një pallati. T’i marrim një e nga një meqë kam kërkuar informacion nga ana e bashkisë, drejtoria përkatëse, përsa i takon zhvillimit të këtij procesi, por edhe të ecurisë aktuale mbi punimet në rrugën “Azem Hajdari” në zonën e ish-Kënetës. Faleminderit.

Ani Dyrmishi: Faleminderit. 
Zoti Kallmi.

Gentian Kallmi: Po, faleminderit. 
Atëhere lidhur me pikën e parë, me pyetjen e parë. Aktualisht me financues qeverinë shqiptare dhe zhvillues Fondin Shqiptar të Zhvillimit, është në zbatim projekti i rikonstruksionit të rrugëve “Vala e detit” dhe “Azem Hajdari”, të cilat janë në një, në një kontratë. Referuar akoma pyetjes, dua t’ju theksoj se Bashkia Durrës është përfituese e  këtij investimi. Për të kaluar më tej, gjatë pyetjes kërkoni kontraktorin të cilët është një bashkim operatorësh ekonomik. Ka një supervizor të zbatimit të kontratës. Ka një afat fillimi punimesh dhe realizimi i  punimeve aktualisht është në masën 65 % . 
65% -i çfarë nënkupton? Atëhere, për 65%-in: aktualisht është, ka përfunduar mbushja me çakull, stabilizant rrugën e rrugës dhe vendosja e bordurave, shtresa e binderit një korsi në rrugën “Vala e detit” dhe trotuari me pllakë, ndërtimi i dy urave të reja dhe ndërtimi i nënbokskalvert, që janë kanal kullimi poshtë rrugës në gjithë gjatësinë e rrugës dhe, siç ju theksova më parë, në total punimet aktualisht janë në fazën 65% të realizimit.
Lidhur me pyetjen e dytë ...

Ardian Muka: Mund të vazhdojmë meqenesë jemi këtu, kam disa pyetje...

Gentian Kallmi: Unë ju referova pyetjes që keni bërë. Përgjigjet...

Ardian Muka: Nuk më duket e saktë përgjigjia që ju jepni, por dhe e plotë ... 

Gentian Kallmi: Në lidhje me? Konkretisht?

Ardian Muka: Atëhere përsa i takon lejes së ndërtimit që ju cilësuat, në tabelën e cila është shfaqur në zonë, flitet për një periudhë tre mujore, pra Shkurt 2022 - Maj 2022. Është tabela sot e kësaj dite, është shpallur aty. Investimi ka nisur si proces në vitin 2019 dhe deri më sot është realizuar 65%-i që ju thatë. Atëherë shkelja e lejes së ndërtimit, pyetja është: Pse ka ardhur? 

Gentian Kallmi: Atëhere ...

Ardian Muka: Fondi Shqiptar i Zhvillimit në një përgjigje që i kthen interesimit të banorëve të zonës por dhe deputetëve të zonës, ka thënë që të përfundojnë punimet brenda 3 muajve pas fillimit të sheshit të ndërtimit. Ndërkohë, Bashkia Durrës thotë nuk kemi administruar projektin mbi rehabilitimin e kësaj zone. Këto dy dokumenta unë i kam, por do jua përcjell. 
Ndërkohë që Shoqata “Durrësi Aktiv” dhe banorët kanë problematikë me cilësinë e punimeve, pra me cilësinë e ekzekutimit të punimeve. Natyrisht kjo është pjesë sa e supervizorit por edhe e bashkisë, që besoj meqenëse, siç e thatë edhe ju, jeni përfituesit direkt të këtij projekti. 
Në zonë ka një problematikë të theksuar përsa i takon ujësjellësit dhe kanalizimit të ujërave të zeza. Të detyruar nga kushtet që këto banorë të asaj zonë kanë, kanë kryer ata përmes një kontraktuesi të specializuar kanë marrë bidonat e ujit, i kanë çuar dhe furnizimi me ujë i gjithë asaj zone, falë ndërhyrjes që ëshë bërë të tubacionit që është shtruar dhe është nëntokë tashmë, pra që është brënda 65%-it, del i kontaminuar nga ana bakterologjike. Pra, e thënë kështu, uji është i papijshëm. Uji në rubinet është i papijshëm. 
Në Prill të 2021-it, Komisioneri për Mbrojtjen dhe Diskriminimin, ka vendosur konstatimin e diskriminimit të banorëve të ish-Kënetës në rrugën “Gjelbërimi” dhe 
“Azem Hajdari”, për shkak të vendbanimit nga ana e Bashkisë Durrës. Dhe, mesa di unë, për këtë qëllim, drejtuesi i bashkisë është dënuar me një gjobë 200 mijë lekëshe, në vazhdim, kjo është pjesë e një vendimi që ata kanë. Pra me shkresën nr. 465/1, 11.03, Komisioneri për Mbrojtjen ka njoftuar Bashkinë Durrës me Vendim 43, 11.03.2021, në të cilën institucioni i bashkisë është gjobitur me vlerën 200 mijë lekë për mos dhënie informacioni të dokumentacionit të kërkuar zyrtarisht për Mbrojtjen nga Diskirminimi dhe lidhur me shqyrtimin e ankesës nga ana e banorëve.  Pra, situata nuk është kaq rozë saç ju e paraqisni. 
Kemi, thashë, problematika si nga ana e vonesave, këtu flitet për 3 muaj. Kemi problematika përsa i takon anës formale, pra paraqitjes nga ana dokumentare. Kemi dhe problematika të tjera, të cilat është shumë e rëndë. Pra, fakti që Komisioneri për Diskriminimin ka gjobitur bashkinë e Durrësit në bazë të fakteve që qytetarët kanë paraqitur, sepse e kanë çuar pranë Komisionerit. Mesa di unë Bashkia sot është, është hapur edhe një gjyq nga ana e banorëve. Sikurse e di që, KLSH-ja nga ana e saj është shprehur dhe, është prezent tashmë, si në Bashkinë e Durrësit ashtu edhe në ndërmarrje, në ndërmarrjen e ujësjellësit, për problematikën që banorët kanë ngritur aty.
Gjithashtu, një problematikë tjetër që banorët kanë, por që edhe ajo është pjesë e procesit gjyqësor, është që, për pikën që Fondi Shqiptar i Zhvillimit ngre, pra përfundojnë punimet pas lirimit të sheshit të ndërtimit, nga ana e bashkisë dhe nga ana e qeverisë, sot e kësaj dite nuk është bërë akoma kompensimi monetar për ato pjesë të cilat bashkia, por në këtë rast shteti i merr privatit. E gjithë ajo zonë është në procesin e legalizimit natyrisht kur janë me dokumenta të rregullta. Por banorët nuk kanë marrë asnjë përgjigje që “Kërkesa juaj nuk merret parasysh e tërë e apo pjesore”....  
Dhe e dyta, në qoftë se i takon, nuk i ka shkuar asnjë informacion, për t’i thënë që ja ku është vlera monetare e kalojmë deri në pikën që janë shëmbur edhe shtëpitë dhe sot në dijeninë time, të gjithë katena drejtuese e shtetit duke filluar nga Kryeministri e deri te drejtuesi i IKMT-së janë në ndjekje penale për shkelje e të drejtave të pronësisë, e cila është një e drejtë kushtetuese. Ju faleminderit. Pres përgjigje.

Gentian Kallmi: Atëhere, lidhur me kërkesat tuaja në mënyrë të përmbledhur, unë kam të raportuar nga zhvilluesi dhe financuesi një afat përfundimi punimesh Qershor 2023, i cili aktualisht rezulton i pezulluar pjesërisht për zgjidhjen e problematikës së shpronësimeve dhe projekti po zbatohet në zonat ku nuk preken shpronësimet. Domethënë, pezullimi i punimeve, përkon, ju fare mirë e dini, në momentin e rifillimit, ngrihet afati dhe rifillon në momentin e zgjidhjes së shpronësimeve për ato pjesë ku kërkohen shpronësime.

Ardian Muka: Nuk ishte vetëm kjo, është vetëm një pjesë e përgjigjes. Unë thashë ata kanë, banorët kanë problematika ...

Gentian Kallmi: Banorët, banorët kanë, banorët kanë problematika ...

Ardian Muka:  Edhe sot e kësaj dite, më fal, furnizohen me ujë nga ky sistem dhe po ashtu gazetarëve do ua vë në dispozicion, mënyrën si është bërë ndërhyrja, pra, ndërhyra në pjesën e nëntokës si është futur tubacioni i ujit të pijshëm ashtu dhe tubacioni i ujërave të zeza është në kushte skandaloze. Dhe për këtë besoj që, edhe Komisioni i Lartë i Shtetit ashtu edhe me ç’di edhe SPAKU është në veprim për denoncimet, të cilat qytetarët kanë bërë. Meqenëse thashë po furnizohen me ujë të ndotur dhe janë konstatuar në analizat laboratorike që ata kanë bërë. Faleminderit.

Ani Dyrmishi : Atëherë.....

Ardian Muka: Kemi dhe pika të tjera, më fal.

Gentian Kallmi: Po.
Atëhere, referuar kërkesës së Shoqatës, për ambiente me qira ose në përdorim, Bashkia Durrës në Dhjetor 2022, kërkesës së qytetares që ju i referoheni, i ka kthyer një përgjigje zyrtarisht. Thelbi i përgjigjes është : Aktualisht Bashkia Durrës, ka nevojë institucionale të vetat për ambiente me qira, duke u nisur nga dëmtimi i pronave dhe, në momentin që Bashkia Durrës aktualisht ka 12 ambiente private për të cilat paguan qira, nuk është në kushtet që ambientet e veta t’ia japi dikujt në përdorim ose me qira, dhe po bëhet një analizim i nevojave tona për ambientet. Kështu që është e pamundur të japim një ambient kur kemi nevoja vetë.

Ardian Muka: Duhet të keni parasysh që kjo shoqatë ka në përbërje të saj rreth 700 anëtarë, të cilat janë zonja në nevojë, pra janë zonja, të cilat janë me probleme sociale, zonja të cilat kanë probleme shëndetësore dhe asistohen nga ana e kësaj shoqate. Kështu që do ishte në nderin e bashkisë, të këtij Këshilli Bashkiak, që në zhvillimet e reja që ju do të keni, flas, në zhvillimet e reja të bashkisë, ku po ndërtohen pallatet apo në zonat e reja të ndërtimit të merret në konsideratë edhe ky rast, sepse thashë, nuk po flasim për një familje, nuk flasim për një shoqatë e cila ka 3 anëtarë, por ndihmon dhe asiston rreth 700 anëtarë. Faleminderit.

Gentian Kallmi: Në fakt përgjigjia ishte për situatën aktuale ku ndodhemi. Në vazhdim do jetë përparësi e jona për t’i shqyrtuar këto raste.  

Ardian Muka: Faleminderit.

Gentian Kallmi: Referuar pyetjes së tretë. 
Atëhere, bëhet fjalë për pallatin “IVA”, ndodhur në lagjjen nr.1, rrugën “Taulantia”. Ne jemi në dijeni edhe unë personalisht me personin tuaj kemi diskutuar vazhdimisht për këtë objekt. Kemi marrë dhe kërkesën e banorëve. 
Nga informacioni që kemi nga Zyra e Posaçme e Rindërtimit, Rikonstruksionit dhe Rimëkëmbjes Ekonomike, është përcaktuar sipas akt-konstatimit me nivel dëmi DS1, akt-konstatimi që e keni dhe ju në dispozicion në kërkesën e drejtuar. Dhe në akt-konstatim janë përshkruar si dëmtime të suvasë dhe të mureve. Gjithashtu për këtë janë trajtuar dhe kanë fituar grant rikonstruksioni familjet të cilat kanë aplikuar dhe kanë përmbushur kriteret e përcaktuara në legjislacionin përkatës, në nivelin e 100 mijë lekëve. Ky problem nuk është i sotshëm. Bashkia, besoj iu është gjendur në fazën emergjente të problematikës të këtij pallati, kur kishte rënie të suvave dhe rrezik për jetën e njerëzve dhe bashkia mori masat dhe u përgjigj në kohë rekord për zgjidhjen e problematikës. 
Aktualisht fondet për pallate në nivel dëmi DS1, DS3 që është një nga pikat e programit të rindërtimit, nuk kemi në dispozicion, por në momentin e parë që ne do na vihet në dispozicion ose në buxhetin e vitit të ardhshëm. Ka dhe shumë pallate të tjera që kanë nivel dëmi dhe më të lartë, do të jetë. Duhet ta dimë që ai është objekt privat dhe jo çdo objekt privat bashkia duhet të ndërhyjë për ta riparuar. Nga diskutimet që kemi pasur bashkë dhe me inxhinierin përfaqësues të bashkisë, interpretohen më shumë si problematika, të suvasë, të erozionit dhe të kohës dhe jo të tërmetit. Gjithësesi është në, është në praktikën e bashkisë për ta ndjekur si, si problematikë.

Ardian Muka: Faleminderit për disponibilitetin. 
Natyrisht unë flas si një prej atij komuniteti, meqenëse jam dhe banor i tij. Që ta dinë, se mos thonë që po e ngren meqenëse je pjesë e gjësë, por flasim për 100 familje. Nuk është rasti i një banese individuale apo një familje. Janë 100 familje që banojnë në atë pallat. Është pjesërisht e vërtetë fakti që aty është dëmtuar vetëm suvaja. Ndërhyrja që bashkia bëri në atë moment ishte deçizive, sepse realisht u rrezikonin jetët e njerëzve. Por në momentin që neve kemi shkuar, në ndërhyrjen që bëri bashkia dhe i ka hequr suvanë, tani po i dëmtohet prona, sepse shkojmë drejt dimrit, dimri me lagështirë, ngrohet - ftohet temperatura. Aty suvaja nga ana e brendshme po u dëmtohet banorëve, prandaj po e ngre këtë kërkesë. 
Nuk ka ardhur thjesht, sepse është cilësia e dobët e materialeve që janë përdorur, por nga konstatimet shihet që, faqja nga ku ka ardhur edhe goditja e tërmetit që është nga zona flasim nga ana e Gjirit të Lalzit, ajo faqe  është e dëmtuar. Pjesa tjetër e pallatit, pra në tre faqet e tjera dëmtimet janë minimiale ndërkohë faqja që sheh nga deti dhe që është pjesa që ka marrë kolpon kryesore flasim për dëmtim nga tërmeti, dhe prandaj janë dhënë ato fonde nga ju si DS1 i atij pallati, ka ardhur ky dëmtim.
Në këtë pikë, natyrisht që banorët janë të vetëdijshëm që bashkia tokë nuk e ka, por unë do të propozoja që siç e ka dhe Tirana, ndofta do të ishte rasti që edhe bashkia e Durrësit të krijonte fondin e bashkëveprimit, thonë fondi si e quajnë si, ka ca terma kështu teknikë z. Veliaj. 
Pra, edhe komuniteti të ishte bashkëpunues, të jepte një kuotë dhe pjesën tjetër ta vendosi bashkia. Me të drejtë ju thoni që ai është investim privat, por nga momenti që bashkia e ka marrë në dorëzim dhe ka bërë aktin e kolaudimit, pjesa e fasadës është pjesë e qytetit dhe nuk është më pjesë e atyre banorëve që kanë hyrë brenda. 
Dhe nuk është në dinjitetin e qytetit tonë, që gjithë ajo fasadë, në atë gjendje që është, e gjitha e rrjepur për momentin nga ana e suvatimit dhe e bojës. Nuk është në nderin e Durrësit për atë objekt që shtrihet, në pjesën e lungomares, që kush vjen ta shohi. Ta kthej në këndvështrimin si arkitekt tashi për pjesën e bashkisë. Por realisht që ato njerëz kanë probleme jetësore tashi se edhe lagështira po i futet brenda dhe i bëhet jeta shumë e vështirë. Kërkesa është natyrisht që të vendosen mundësisht o në programin e rindërtimit ose të bashkisë, se nuk po flasim për shifra të ekzagjeruara, nuk po flasim për një pallat që do shembet dhe që do i hiqen muret. Flitet thjesht për suvatime dhe pjesa tjetër lyerje normalisht. Pra të vendosen në, në pjesën e investimeve për sa i takon për vitin e ardhshëm për buxhetin e bashkisë. Kjo është kërkesa e banorëve. 

Ani Dyrmishi: Faleminderit.
Besoj nënkryetari e mori shënim dhe besoj do jetë pjesë e buxhetit dhe kërkesa e banorëve.
Atëhere, përsa i përket këshilltarëve të rinj do bëhet një trajnim në fund të muajit dhe informacionin më të detajuar do ta paraqesë Sekrataria e Këshillit. Dhe përsa i përket pas mbledhjes Aleanca e Gruas, Gruas Këshilltareve Bashkiake të rrini mbas, mbas mbledhjes për të bërë zgjedhjet e Aleancës, kush do të zgjidhet kryetare, nënkryetaren etj, etj. .me radhë.
Faleminderit të gjithëve. Mbledhjen e deklaroj të mbyllur.

Ardian Muka: Kryetar një kërkesë kisha. I bëjmë mbledhjet në orën 1, në orën 13.00 dhe besoj dhe drejtorët e bashkisë ishin gjithë këtu prezent në mbledhje, besoj që këtu ka po ashtu pjesëtarë që vijnë, nga Qarku, vinë nga pjesa e, e drejtorëve flas, e institucioneve të bashkisë dhe humbim orë në shërbim të qytetarëve kur vinë në mbledhje, natyrisht edhe kjo mbledhje është në shërbim të qytetarëve, por mund të shohim mundësinë që mbledhjen ta zhvillojmë pasdite? 

Ani Dyrmishi: Është problem që zgjidhet në kryesi, nuk është nevoja ta diskutojmë këtu.

Ardian Muka: Nejse, unë po e hudh si propozim.

Ani Dyrmishi: Mbledhja mbyllet. Faleminderit.


Ky proçesverbal mbyllet me nr. rendor 23 (njëzetetre) faqe, i cili pasi verifikohet firmoset nga kryetari i këshillit, sekretari i këshillit dhe 3(tre) këshilltarë.

Mbajtësi i proçesverbalit:   Dorina Milja 


Komisioni i Verifikimit të Proçesverbalit :

Kryetar i Këshillit Bashkiak :                                              ANI DYRMISHI
Sekretar i Këshillit Bashkiak :                                             DORINA MILJA

Zëvendëskryetar i Këshillit :                                               ALNEIDA RROSHI
Zëvendëskryetar i Këshillit :                                               EDLIRA DEVOLLI 
Kryetar i Gr. Partisë Socialdemokrate:	                     FLUTURA KASA

